Xitu 1

Xitu

Xitu e ha Pauluneé hwei théa oni ximilema.

! Kami Paulu ya. Yai Pata nosiamano ya e.
Jesus Cristo ximano ya e, Kama ya e thea weyope.
Yai Pata théne thepe ka yaileni, Yhy thépene Jesus
thea kohipe pope he, peheti ya thea hilamay. Yai
Pata théne the peximapenaha thea taape he, xaali
thepe kuape ya thed weyu. 2 Jesus e ha thepe pihi
makokoolan¢ hapeénaha the plee waotoope, kama e
ulihi hame thepe ka yaileni pe lia totihi
pylymapoti. Yai Pata thene hwei the ulihi thay

x0a0 mao tehe hwei thea weama. Yai Pata the

Xitu 1
hélemu tamoimi yalo yhy yama thed ne tapu, the
yai kuplalio yalo. * Kamang t& he wémapope ha the
he ha weémaikene yanomae thepe ha Kama e thea
waotoplamalema. Kami yamaky Hukeatima Yai
Pata a ka kin¢ Kama ¢ th¢a wawemalema,
kamiliha. Wale ha nosiamané wale ximilema, yhy
thea weyope, plee thepe ha thea waoto paxiope.

4 Thiluye Xitu kaholiha hwei ya thea oni
ximay. Xitu, kaholiha ya ihilumu puo imi,
Jesus thea ha kami yane wa walomakema, kue yalo
kaholiha ya ithilumu. Mdli Jesus yaha theéa kohipe
pou yalo wa ihilumu.

Kami yamaky hwyy Yai Pata the ka ki xe,
yamaky Hukeatima Jesus Cristo a x¢ wa yai

pailiplay mahiope, wa pihi yanekemape.

Kleta hame Titu a kiay wi thea thay nomyhyo,

Paulune.

> Mihame Kleta hame wa ta hémakii, wa
héamay puo nimi. Hapenaha wa nosiamay
hikioma, kami yane ya the thay mao xoao wi wa
the thay nomyhyo, Jesus pihipotima wa thepe
xaalilay huo. Kutalenaha sitaxi pe hame Jesus
pihipotima p¢ thouhay paxio wi hame, xaalilatima
wa thepe plee yaiipe wa hemakema. Kulenaha
kami yan& wa nosiamay hikioma. ¢ Xaalilatima wa
the yaii tehe hapeénaha the kuo wi wa the xilo yaili.
Hoximi the ha a xi titihu mao wi wa the yaili, a
xaali ka himay wi the xilo. Mdli thue a xaali pou
wi wa the yaili. Thilupe e pene Jesus a pihipu he,
hwyy ea nosia xaali huay he, p¢ howaximu mao

he, p¢ @ha hoximi thay maope he, yhy wa the yaili.

7 Xaalilatima pe ka ki Yai Pata nosiamano e
pe kutane xaali thepe ka kuay wi wa thepe xilo
yaili, waha hoximi thay maope he. A pihipomu wi
wa the yaii nomai. A wayehe hwaatalu wi wa yaii
nomai, a wayetu si iheheo wi nomai. Pihi
nomamay wi upe ha a pihi kuo wi nomai. A ixuu
wi wa yaii nomai. Ai thepe ha mylamaléne matihi
e p¢ omay, kulenaha a kuaay wi wa yaii nomai.

8 Hapenaha the kuaay wi xaalilatima wa
thepe xilo yaii. Hwama p¢ nohimay xaali, pe
iyamay, p¢ pylymapu. Totihi the nosia yai ka pou
wi, a pihi mdyameo wi, xaali the thay wi. Yai Pata
thea ha, totihi the ha a pihi yaia, hoximi the ha a
wasumu. ° Hwei peheti thed ka ki ha a pihi yai
kaihio wi, peheti thed ka weyonihi thea
yayuaplamay mao wi, ynaha thepe kuaay wi wa
thepe xilo yaili. Xaalilatima a kuplu wi hapenaha

Xitu 1
the kuaape, ai Jesus pihipotima pe ha thea hypy
xaaliope, thepe pihi kohipemape. Jesus thea ka
yayuaplamay wihi thepea hway tehe xaalilatima a
pihi hetymu ha maone peheti thedne thepe noa thay
hwytyape. Kulenaha a kuaay wi wa the yaii.

19 Thepe he ou wi thepe kua mihi yalo peheti
wa thed niay hwytyo. Yhy thepe ka ki pea mfi
hway puo he, thea hdle, yanomae thepe mylamay
ohote he. Kulenaha ai thepe kuay tiko,

Xuteu theli péné kulenaha pe yai kuaay. '' Hole
theane kama thepe kuay wi thepe pihi xi titthamay,
thepe pihi yayuaplamay paxio yalo wama thepe sia
waimaki. Iklexa theép¢ ha xinelu pe toay mahiope
he yhy theéa hilamay paxio.

12 Kama pe¢ maki hapénaha Kleta theli n¢
pata a kuu hikioma, - Awe, Kleta theli yamaky
hole mahi, yalo p¢ mohoti kulenaha yamaky kua,

Xitu 1
yamaky kae yaxi, yamaky pyty he hayuamay
mahi.- Ynaha Kleta theli né pata, théa
wawématima a ka kin¢ a mila kuni. 1> Yhy the ka
kuni peheti théd thama. Ynaha thepe kuaay tiko
yalo wa thepe kohipe wasuli, Yai Pata peheti thea
pihipope he. '* Xuteu theli p& pihi kuu puo wi thea
ha thépe nokao maope. Yai Pata thea maihay wi
thepea nosid huay maope he.

15Yai Pata théne thepe ka auplaleni pe ha
kutalenaha thepe au. Scfhy maki thepe ka xamio wi
ha, Jesus a pihipu mao wi p¢ ka ki ha, au the
kuaimi. Yhy thepe pihi ku wi the xami xilo. Yhy
thépene xaali the né yhypeaimi he, au totihi the
yaii taimi he. '® Hapénaha Yai Pata th&a toloko ka
hilamanihi p¢ ku, - Yai Pata ya tay, - p¢ hole kuu
maki, kama p¢ kuaay wi the waoto, Yai Pata thea
peheti himaimi he. Yhy theépe hoximi mahi.

Yai Pata thea huaimi he. Hoximi mahi the thay he

yati he. Totihi the thay taimi he.

Hweha Paulune Tito a noa thay, Yai Pata thea

hilamay xaaliope.

! Ynaha ai thépe kuaay maki, kaho wang
Jesus peheti wa theéd xilo weyu xaali. > Wilo thepe
ka patai ha hapénaha wa kuu. — Hoximi the ha
wamaky wasumu. Xaali wamaky kuaay, wamaky
totuhu taplape he. Wamaky pihi mdyame kuaati.
Yai Pata wama thea yai ha toane wama e thea
kohipepu. Wama thepe xaali nohimay. Jesus thea
ha wamaky pihi makoko he yatioti. - Ynaha wilo
thepe ka patai wa thepe noa thay.

34 Thue thépe ka patai hapénaha wa thépe
noa thay paxio. — Yai Pata thea oni kupenaha
wamaky xaali kuaati. Yanomae wama thepe aha
thaa nomai. Pihi polepco wi upe ha wamaky pihi
yaio nomai. Kaho thu¢e wamaky ka patai totihi
wama thea yai hilamay paxio. Moko wama thepe
hilamay, h€alope¢ e pe nohimay xaaliope, ihilupe e
pé plee nohimay xaaliope. - Ynaha thue thepe ka
patai p¢ ha wa kulayu.

> Hapénaha wa ke kuu, - Thu¢ wamaky
wasumu, hoximi wama the nikelaa nomai. Aho
h€aloho e ha wamaky pihi xaali kuoti. Aho yano
ha wamaky ohotemu xaalio. Ai wama thepe
pailiplay xaalio. Aho h€aloho wama nosia huay
xaalio. Wamaky n¢ aipeay ha taalyhene, Yai Pata
théa né aipé himay he. - Ynaha thue thepe ka patai
ha wa kulayu.

® Hia thepe ha hapénaha wa kae kuu, -
Hoximi the ha hia wamaky wasumu, totihi the ha
wamaky xilo yai ohotemu xiwali, - ynaha wa
kulayu. "®* Xitu, kaho wane totihi wa the¢ xilo thati,
kaho wa uwemape he. Yai Pata wa thea hilamay
tehe kahikyne wa thepe yaxay puo nomai, wa
iliamu puo nomai. Kaho wa hway tche xaali,
peheti wa xilo hway. Ynaha wa kuay tehe kaho wa
néhe walipu wihi thepé xuhulumolayu. Yhy tehe
yamaky hoximi aha thay pihio makihi kami
yamaky ha hoximi thea mii yalo thepe
xuhulumolayu.

9-19 Thepe kiay puotima pe ha, ai théne thepe
ka pou wi p¢ ka ki ha hapenaha wa kae kuu, -
Kaho wa nosiamay wi wa nosia xaali huay xiwali,
wa x1 yai toplalamape. Hoximi wa hway hwytyo
nomai. Wa e thepe thomuma nomai.

Xaali wa ohotemu, wa yaxay ha maon¢ kaho wa
totuhu taplape he, - Kulenaha wa kuu kiay puotima
thepe pe ha. Hapenaha Jesus a pihipu mao wihi
thepe pihi kupe, - Haixope, Pata thea ka pou wihi
thepe totuho noa, Hukeatima thea ka ki thea totihio
noa, - thepe pihi kupe.

' Hapénaha the kue yalo Yhy wama thea
hilamay. Yai Pata thén¢ yanomae thepe hukeay wi
thea wawemalema, plee thepe ha, - A n¢ mii mahi
maki Yai Pata thén¢ yanomae thepe hukeay pihio,
- plee theépe ha hwei thed wawelayoma. Ynaha the
kue yalo yhy wama théa hilamay. '> Yai Pata théne
hoximi thea pikiay pihi, hwei hote te siky ka
peximamu wi th¢ maihamay pihi. Hapénaha
yamaky yai kuaay pihi, hwei the ulihi hame
yamaky xoao tehe yamaky ha wasumone totihi
yama the¢ xilo thay pihi, xaali yamaky kuaay pihi.

Yai Pata thene yamaky thaamay pihiopenaha yama
the xilo thape. Kamane yamaky yai pailiplalema
yalo, yamaky hukelema yalo xaali yamaky kuay
x0ao0!

13 Ynaha yamaky xaali kualang xi yai
toplalon¢ hwei yama the ne tapu. Jesus Cristo,
kami yamaky Yai Pata, yamaky hukeatima a ka ki,
yama a wawey ne tapu. Kama a totihi mahi, a
wakalaxi mahi. '* Yhy Jesus Cristo a ka ki a
hypymokema, kutalenaha hoximi the ha yamaky
hukeape, au yamaky kuplope, Kamane yamaky
pope, totihi the ha yamaky xi yai haalihiope.

'S Ynaha the yai kua yalo hwei théd ka ki wa
thea yai weyu. Jesus pihipotima wa thepe noa
kohipe thay, Yai Pata thed nosia huape he. Ai pe
yakey tehe, nosid huay mao wi thepe ka ki wa
thepe wasu. Yai Pata thene wa patamomalema yalo

kaho wa hili totihiope he, kaho wa maihay maope

he.

Wenaha Jesus pihipotima yamaky xaali kuay xa?

Pauluné yhy thei thay nomyhyo.

"2 Kaho wan¢ wa thépe hilamay wi hapénaha
wa p¢ noa thaa thaamay, thepe pihi mohotiplu
maope. — Plee thepe ka patamu wi wama thepea
hili, wama thepea huay xaalio. Totihi the ha
wamaky ohotemu. Ai wama thepe aha hoximi thaa
nomai. Plee wama thepe nohimay, plee wama
thepe pailiplay. Wamaky pithipomu ha maone plee
thepe ha xaali wamakya xilo hway. - Ynaha wa

thepe noa thaa thaamay.

3 Hapao tehe kami yamaky plee mohoti
mahioma, Yai Pata yama nosida huanimi. Hole thea
ha yamaky mylaama. Hwei te sikyne the ka
peximamu wi the ha yamaky pihi ha yaione
yamaky kohipe 0kaoma, hoximi the ha yamaky xi
yai tolayoma. Yamaky wayetu si iheheoma,
yamaky pihi waiyoplu mahioma, yamaky néhe
walipoyu xiwalima.

* Ynaha yamaky kuoma maki Yai Pata then,
yamaky hukeatima a ka kin¢, yamaky nohimay ha
mahione, yamaky yai pailiplalema, yamaky
huk&lema. > Kami yamakyng totihi yama the ha
thane Kamane yamaky hukeanimi. A n¢ mii méahi
maki Yai Pata thén¢ yamaky ne ohote ha thane
yamaky hukelema. Yai Pata thene yamaky hoximi
hoyalema, yamaky Giuxi auplalema, tute yamaky
kuplope. Yamaky tiuxi hame Kama a ne Utupe

pylymamokema, xaali yamaky kuay nomyhyope, a
ne Utupene yamaky xaali thaplamay tay yalo.

® Kami yamaky hoximi ha Jesus Cristo a
nomalayoma yalo Yai Pata thene Kama a n¢ Utupe
hypymoamahikema, yamaky fiuxi hame a pylyope.
7 Opi Kama ulihi hame yamaky totihi pylyo
xiwilitipe, a né Utupe hypykema. Kue yalo yhy
yama the ne¢ xilo tapu, the yai kuplalio yalo.
Yamaky hoximi the yai kuoma maki yamaky
hoximi ha hoyaléne Yai Pata thene yamaky totihi
himama. A n¢ mii mahi maki kulenaha Kamane
yamaky yai pailiplalema.

8 Hwei thed peheti mahi. Kue yalo wa thea
yai thay mahiki, wa thea thaa thaamay. Yai Pata a
pihipu wihi thepe pihi makokoope, totihi the ha
theépe ohotemotipe. Yhy thea yai totihi mahi, Yhy
theéane plee thepe pailiplape. ® Thepe dha ka thayu

wi p¢ ha wamaky ikuo nomai. Xuteu theli pe dha
thay ka yaiay wihi, yhy theéd ha kaho wa hwexio
nomai. Sinai kyky hame thea, wasu wi thea ka ki
ha yhy thépe aha thayu xiwali, kulenaha wa thay
tehe wa mohoti kuay. Yhy thea ha wamaky dha
thayu tehe wamaky pailiplayoimi, wamakya hway
puo tiko.

10°Ai théng Jesus pihipotima wamaky
yapekay pihio tehe, wamaky pihi pickémay pihio
tehe, Yhy wama a wasuli. Wa yaiay xoao tehe wa
wasua koli. Yhy tehe a pihi xaaliplu mao tehe
wama a pikili.

! Ynaha ai the kuay he yatio tehe a pihi
toloko mahi waoto, ai yayua thed ha a pihi he yai
xioplu, a hoximi mahi kuay. Ynaha kama a kuay

yalo wa e aheto nomai.

Paulune Xito e ha thea hulaplope hwei thea thay.

12Kaho wamaky ha Atemas ya lia ximay,
Thikiko a hathoho, ya taimi xoa. Ya ka ximileni a
ha kopane Nikopolis ulihi hame lope wa walokiyu.
Yhame ya lia pylyo, the sii xoao tehe. !* Senas xe,
Apolu x¢ wa kype yai pailiplali, kype waloki tehe
kype hdolimu maope.

14 Jesus Cristo pihipotima thépe ha wa hway,
thepe yaximu ha maone thepe ne ka dhotaay wi
thepe xaali pailiplape he. Kue yalo totihi the ha wa
thepe yai ohotemu pihi, thepe hdlimu maope. Jesus
pihipotima theépe mii kuay puo maope totihi the ha
thepe ohotemu pihi.

15 Kamiliha thepe ka kule, yhy thépe pleene
kaho wamaky ha nohimu wi theéda ximay he. Jesus
Cristo pihipotima, yhy nohi p¢ ka ki ha nohimu wa

te hea tolemay. Yai Pata thene plee wamaky

pailiplay mahi. Thea kutaoma.

